
Ágæti viðtakandi.

Stafræna teymið kannar áhuga sveitarfélaga á að taka þátt í verkefninu „Jónsbók – tenging við
skjalakerfi“. Í verkefninu felst að greina leiðir, kostnað og fýsileika þess að þróa tengingu milli
skjalakerfa og Jónsbókar. Jónsbók er gervigreindarlausn sem er sérstaklega hönnuð fyrir
íslenska lögfræðinga (https://jonsbok.ai/is). Í þessum hluta er sveitarfélögum boðið að taka
þátt í að gera greiningu á verkefninu. Afurð þessa hluta verkefnisins eru lýsingar og áætlanir
um útfærslu.

Verkefnið er unnið eftir verkferli þróunarverkefna sem samstarf sveitarfélaga í stafrænum
málum hefur skilgreint. Frekari upplýsingar um verkferil er að finna í meðfylgjandi skjali.

Áætlaður tímafjöldi við greiningu er 130 klst. Við gerð kostnaðarmats er miðað við að hver
klukkustund kosti 20.000 kr.. Kostnaður skiptist milli þátttökusveitarfélaga þannig að 75%
kostnaðar skiptist jafn en 25% skiptist eftir íbúafjölda sveitarfélaga 1. janúar 2026.

Frekari upplýsingar um verkefnið eru í meðfylgjandi skjölum.

Skref þessa hluta verkefnisins eru eftirfarandi:

1. Óskað eftir áhugasömum sveitarfélögum til að taka
þátt í og fjármagna frekari greiningu á verkefninu.

Skilafrestur: 10. apríl 2026

2. Áhugasöm sveitarfélög samþykkja kostnað og
skuldbinda sig til þátttöku og fjármögnunar

Skilafrestur 1.maí 2026

3. Verklok greiningar Verklok: 1. júlí 2026
 

Sveitarfélög eru beðin að gera grein fyrir hvort þau hyggjast taka þátt í verkefninu með því að
fylla út eftirfarandi eyðublað.

  Stafrænt samstarf sveitarfélaga  


Tenging Jónsbókar við skjala- og málakerfi 1 02.03.2026 


Verkefnistillaga 


 Tenging Jónsbókar við skjala- og málakerfi 


Stutt lýsing verkefnis 
Um hvað snýst verkefnið, hvað á að gera, hver er æskileg útkoma. 


Verkefninu er ætlað að einfalda starfsmönnum sveitarfélaga sem nota Jónsbók í störfum sínum að 


mata Jónsbók á gögnum til notkunar. Jónsbók er gervigreindarlausn sem er sérhæfð í íslenskum 


lögum og hefur reynst vel við að gera lögfræðilegar greiningar og aðstoða sveitarfélög í úrlausn mála. 


Þeir starfsmenn sem nota Jónsbók í störfum sínum eyða umtalsverðum tíma í að finna og handfæra 


skjöl milli kerfa. Æskilegra væri að flytja þau með einfaldarari hætti, það sparar tíma og eykur 


áreiðanleika og öryggi. En oft er verið að nota skjöl sem innihald gögn sem leynt skulu fara. 


Í fyrsta lagi er verkefninu ætlað að kanna kosti og galla þess að þróa tengingu milli Jónsbókar og 


algengra skjala- og málakerfa sem sveitarfélög nota, sérstaklega One. Markmiðið er að fá góða mynd 


af kostum og göllum, ábata og kostnaði við að þróa tengingu milli skjalakerfis og Jónsbókar með það 


fyrir augum að ráðast í þróun slíkrar tengingar. 


Í öðru lagi felst í verkefninu að þróa slíka tengingu í samvinnu við fyrirtækin sem hlut eiga að máli.  


Jónsbók býður nú þegar upp á vefþónustur sem gætu nýst í verkefninu. 


Forsaga 
Hvernig varð hugmyndin til, hvert er samhengi verkefnisins. 


Með tilkomu risa mállíkana og þróunar spunagreindar hafa orðið til lausnir sem geta nýst 


sveitarfélögum sem og öðrum að leysa ýmis verkefni sem tengist lögfræðilegum álitaefnum. Ein slíkra 


lausna er Jónsbók og hafa nokkur sveitarfélög tekið lausnina í sína þjónustu. Almennt hefur reynslan 


verið góð og mikill áhugi er hjá fjölmörgum sveitarfélögum að innleiða lausnina í starfsemina.  


Jónsbók vinnur þannig að notandi getur hlaðið upp  skjölum og beðið hugbúnaðinn um mismunandi 


lögfræðielgar afurðir byggt á lögum, reglugerðum, dómum og náttúrulega þeim upplýsingum sem 


notandinn skilgreinir. Þannig er færsla skjala milli Jónsbókar og skjalageymslu grunnvirkni í notkun 


Jónsbókar. 


Hvaða vandamál leysir verkefnið 
Lýsing á því vandamáli sem verkefninu er ætlað að leysa. T.d. tímasparnaður, meiri nákvæmni, betri þjónusta við íbúa eða 


starfsfólk. 


Starfsmenn sveitarfélaga finna til skjöl til að hlaða upp handvirkt. Það fer í það töluverður tími ásamt 


því að hætta er á að annað hvort fari með skjöl sem ekki eiga heima í málinu eða að það vanti skjöl 


sem ættu að fylgja og gefa betri niðurstöðu. Að lokum þurfa starfsmenn að afrita niðurstöðu 


Jónsbókar í eigin kerfi. Verkefninu er ætlað að greina og finna lausnir sem spara tíma starfsmanna, 


auka gæða við að finna og velja skjöl og aðstoða við að skilgreina og varðveita niðurstöður með 


skilvirkum hætti. Í núverandi verklagi þurfa starfsmenn oftast að afrita skjöl á eigin tölvur til að hlaða 


þeim í Jónsbók. Það getur orðið til þess að gögn sitji eftir á tölvum starfsmanna með tilheyrandi 


öryggisáhættu. 

Tenging Jónsbókar við skjala- og málakerfi 2 02.03.2026 


Hver er væntur ábati 
Ef verkefnið heppnast, hver verður ábatinn í mælanlegum einingum. T.d. spöruðum tíma, lægri kostnaði eða fækkun ferða. 


Verkefninu er ætlað að skila notendum Jónsbókar sjálfvirkari ferlum sem auka líkur á að rétt safn 


skjala sé notað við greiningar í Jónsbók ásamt því að spara starfsmönnum tíma við að færa sköl og 


greiningar á milli kerfa. Það er ekki gagnlegt að reyna að mæla sparaðar mínútur vegna hvers máls 


sökum þess hversu mismunandi þau eru, þá er fjöldi þeirra afar misjafn milli sveitarfélaga en reikna 


má með að tímaspanaður aukist línulega með notkun. 


Hvert er umfang greiningar verkefnis 
Mat á umfangi frekari greiningar verkefnis eftir verkþáttum í klukkustundum. Lýsing á öðrum kostnaðarliðum s.s. aðföngum, 


tækjum eða keyptri þjónustu annarri en vegna greiningar. 


Mat á umfangi verkefni miðast við að greina verkefnið frekar svo allar upplýsingar liggi fyrir til að þróa 


mögulega lausn. Áætlað umfang greiningar er 130 klst. eða 2.6 milljónir. Sundurliðun tíma- og 


kostnaðaráætlunar er í sérstöku skjali.  


Tímarammi verkefnis 
Hvenær verður verkefni[ unnið og hvenær eru áætluð verklok. Eru einhver tímamörk sem skipta máli, s.s. nýjar reglur eða 


löggjöf sem taka þarf tillit til. 


3. mars 2026:  Auglýst eftir þátttöku.  Sveitarfélög hafa mánuð til að ákveða hvort þau taki 
þátt. 


10. apríl 2026: Frestur til þátttöku rennur út.   


1.maí 2026: Verkefnastjóri hefur verið skipaður, þátttaka sveitarfélaga staðfest og stýrihópur 
skipaður. 


1. júlí 2026: Stýrihópur kynnir afurðir verkefnis. 


 






kostnaðaráætlun

		Kostnaðargreining vegna verkefnisgreiningar

		Verkhluti		Verkþáttur		klst		ISK		min klst		max klst

		Jónsbók – API		Greining á eiginleikum vefþjónustulags Jónsbókar. Er nægjanleg virkni til að styðja við æskilega notkun sveitarfélaga		17		340,000		16		18

		Jónsbók – API		Greining á kostnaði við notkun á vefþjónustulagi Jónsbókar. Gjaldskrá, mögulegt verð.		10		200,000		8		12

		Jónsbók – API		Mat á öryggi við notkun vefþjónustlags		12		240,000		8		16

		Skjalakerfi – virkni		Skilgreina virkni við að velja skjöl og mál í skjalakerfi		42		840,000		40		44

		Skjalakerfi – virkni		Skilgreina vefþjónustu samskipti við að senda skjöl í Jónsbók		20		400,000		16		24

		Skjalakerfi – virkni		Vinnustofa með notendum Jónsbókar. Skilgreina ferli við samskiptin		6		120,000		4		8

		Verkefnisstjórn		Gerð og frágangur lokaskýrslu		12		240,000		8		16

		Verkefnisstjórn		Kynning afurða		11		220,000		8		14

		SAMTALS				130		2,600,000		108		152





skipting-kostnaðar





		Sveitarfélagsnúmer		Sveitarfélag		Heildarkostnaður		Jafnskiptur kostnaður		Stærðarkostnaður		Mannfjöldi

		0000		0000 Reykjavíkurborg		2,512,406		1,300,000		1,212,406		138,772

		2506		2506 Sveitarfélagið Vogar		1,315,211		1,300,000		15,211		1,741

		3000		3000 Akraneskaupstaður		1,372,383		1,300,000		72,383		8,285





fastar

		Tímagjald:		20000

		Jafnskiptur hlutur		0.75

		Mannfjöldaskiptur hlutur		0.25





mannfjöldi

		Mannfjöldi eftir sveitarfélögum 1. jan 2025

		númer		Sveitarfélag		svf		Mannfjöldi

		0000		0000 Reykjavíkurborg		0000		138772

		1000		1000 Kópavogsbær		1000		40040

		1100		1100 Seltjarnarnesbær		1100		4585

		1300		1300 Garðabær		1300		20116

		1400		1400 Hafnarfjarðarkaupstaður		1400		31525

		1604		1604 Mosfellsbær		1604		13715

		1606		1606 Kjósarhreppur		1606		301

		2000		2000 Reykjanesbær		2000		22499

		2300		2300 Grindavíkurbær		2300		1246

		2506		2506 Sveitarfélagið Vogar		2506		1741

		2510		2510 Suðurnesjabær		2510		4091

		3000		3000 Akraneskaupstaður		3000		8285

		3506		3506 Skorradalshreppur		3506		65

		3511		3511 Hvalfjarðarsveit		3511		760

		3609		3609 Borgarbyggð		3609		4102

		3709		3709 Grundarfjarðarbær		3709		826

		3713		3713 Eyja- og Miklaholtshreppur		3713		124

		3714		3714 Snæfellsbær		3714		1669

		3716		3716 Sveitarfélagið Stykkishólmur		3716		1285

		3811		3811 Dalabyggð		3811		645

		4100		4100 Bolungarvíkurkaupstaður		4100		995

		4200		4200 Ísafjarðarbær		4200		3832

		4502		4502 Reykhólahreppur		4502		246

		4604		4604 Vesturbyggð		4604		1314

		4803		4803 Súðavíkurhreppur		4803		209

		4901		4901 Árneshreppur		4901		60

		4902		4902 Kaldrananeshreppur		4902		115

		4911		4911 Strandabyggð		4911		405

		5508		5508 Húnaþing vestra		5508		1203

		5609		5609 Sveitarfélagið Skagaströnd		5609		462

		5613		5613 Húnabyggð		5613		1374

		5716		5716 Skagafjörður		5716		4316

		6000		6000 Akureyrarbær		6000		20050

		6100		6100 Norðurþing		6100		3114

		6250		6250 Fjallabyggð		6250		1966

		6400		6400 Dalvíkurbyggð		6400		1906

		6513		6513 Eyjafjarðarsveit		6513		1184

		6515		6515 Hörgársveit		6515		847

		6601		6601 Svalbarðsstrandarhreppur		6601		504

		6602		6602 Grýtubakkahreppur		6602		389

		6611		6611 Tjörneshreppur		6611		53

		6613		6613 Þingeyjarsveit		6613		1453

		6710		6710 Langanesbyggð		6710		560

		7300		7300 Fjarðabyggð		7300		5247

		7400		7400 Múlaþing		7400		5232

		7502		7502 Vopnafjarðarhreppur		7502		648

		7505		7505 Fljótsdalshreppur		7505		90

		8000		8000 Vestmannaeyjabær		8000		4470

		8200		8200 Sveitarfélagið Árborg		8200		12064

		8401		8401 Sveitarfélagið Hornafjörður		8401		2589

		8508		8508 Mýrdalshreppur		8508		965

		8509		8509 Skaftárhreppur		8509		627

		8610		8610 Ásahreppur		8610		299

		8613		8613 Rangárþing eystra		8613		2073

		8614		8614 Rangárþing ytra		8614		1940

		8710		8710 Hrunamannahreppur		8710		914

		8716		8716 Hveragerðisbær		8716		3300

		8717		8717 Sveitarfélagið Ölfus		8717		2757

		8719		8719 Grímsnes- og Grafningshreppur		8719		575

		8720		8720 Skeiða- og Gnúpverjahreppur		8720		617

		8721		8721 Bláskógabyggð		8721		1362

		8722		8722 Flóahreppur		8722		726








 1 Verkferli þróunarverkefna 
 


Ferli fyrir þróunarverkefni  


- samstarf sveitarfélaga í stafrænum málum 


Inngangur 


Nú er komin nokkur reynsla á stafrænt samstarf sveitarfélaga en formlega hófst samstarfið árið 


2019. Margt hefur áunnist en það er mikilvægt að laga samstarfið að síbreytilegum heimi og 


kröfum í stafrænum málum. Eitt af því sem hefur reynst nokkuð flókið er vinnulag við að hefja og 


framkvæma ýmis samstarfsverkefni þar sem sveitarfélögin ákveða hvort þau taki þátt eða ekki.  


Helstu sársaukapunktar hafa verið:  


1. Það er tímafrekt að greina og undirbúa verkefni þannig að hægt sé að hefja þróun eða 


framkvæmd. Stafræna teymið hefur greint verkefni en eðli málsins samkvæmt er 


tímafrekt að vinna ítarlegar greiningar og það situr því á hakanum, sérstaklega þegar 


ekki er ljóst hvort og hver áhugi sveitarfélaga á verkefninu er. Niðurstaðan hefur verið að 


ekki fara næglega mörg verkefni af stað og oft eru þau vangreind. 


2. Fjárhagslegar skuldbindingar við þátttöku verkefnis hefur ekki verið nægilega skýr. 


Skipting kostnaðar er ákveðin í hverju tilfelli fyrir sig og mikill tími fer í að fá samþykki 


sveitarfélaga. Sveitarfélög taka ekki þátt vegna vafa á kostnaði, skortur á fjárhaslegri 


skuldbindingu hefur einnig orðið til að verkefni renna út í sandinn. 


3. Ekki er tryggt að t.d. hugbúnaður sem þróaður er sé fylgt eftir og fái eðilegt viðhald og 


rekstur sé tryggður. 


4. Eignarhald og aðkoma sveitarfélaga eftir að lausnir eru þróaðar er óskýr. T.d. ef 


sveitarfélag sem ekki tekur þátt í verkefni vill koma inn í það á síðari stigum.  


5. Stafræna teymið hefur ekki mannskap til að greina, stýra og leiða nema mjög fá verkefni 


á ári. 


Til að mæta þessum áskorunum hefur verið skilgreindur ferill fyrir samstarfs verkefni þar 


sem sveitarfélög velja að vinna að sameiginlegum markmiðum. Verkferillinn er skilgreindur til 


að skýra skuldbindingar, leikreglur og ábyrgð á hverju stigi ferilsins. Markmiðið er að einfalda 


ákvarðanatöku og skýra leikreglur til að auka fyrirsjáanleika og gera ákvarðanir einfaldari og 


traustari ásamt því að bæta greiningar og minnka þannig óvissu í sameiginegum verkefnum. 

 3 Verkferli þróunarverkefna 
 


0 Tillaga 


Öll sveitarfélög í stafræna samstarfinu geta sett fram tillögu að verkefni. Það er gert með því að 


gera verkefnislýsingu eftir sniðmáti. Stafræna teymi Sambandsins heldur utan um 


verkefnatillögur, auglýsir þær og kynnir fyrir sveitarfélögum eftir þörfum. Teymið ber ábyrgð á að 


útvega sniðmát og skilgreinir hvernig tillögum skuli lýst ásamt því að veita sveitarfélögum aðstoð 


við að gera verkefnalýsingu. Í verkefnalýsingu er fjárhags- og tímaáætlun vegna greiningar 


verkefnisins. 


Verkefnatillaga fer í greiningu ef að minnsta kosti 3 sveitarfélög skuldbinda sig til að greiða fyrir 


greiningu á verkefninu eins og skilgreint er í verkefnalýsingu. 


Sveitarfélög hafa að jafnaði einn mánuð til að ákveða hvort þau hyggist taka þátt. Ef ekki fæst 


nægilegur fjöldi sveitarfélaga verður ekki haldið áfram á vettvangi stafræna samstarfsins en 


sveitarfélög sem vilja er að sjálfsögðu frjálst að halda áfram sjálf. 


Í verkefnalýsingu skulu eftirfarandi atriði koma fram: 


1. Stutt lýsing á verkefninu, því vandamáli sem því er ætlað að leysa og markmiðum sem 


það skuli ná. 


2. Tíma- og  kostnaðaráætlun fyrir greiningu verkefnis. Kostnaðaráætlun vegna greiningar 


skal að jafnaði ekki vera hærri en 5 milljónir. Ef gert er ráð fyrir hærri kostnaði þarf að 


skipta verkefni í fleiri hluta. 


1 Greining 


Þau sveitarfélög sem ákveða að taka þátt skuldbinda sig til þátttöku og greiðslu þess kostnaðar 


sem fram kemur í lýsingu. Stafræna teymi Sambandsins ber ábyrgð á að finna verkefnastjóra 


sem leiðir vinnuna. Verkefnastjóri getur verið starfsmaður Sambandsins, sveitarfélags eða 


utanaðkomandi sérfræðingur. Verkefnastjórn ber ábyrgð á að verkefnið klárist innan tímamarka 


og innan þess kostnaðar sem skilgreindur er. 


Kostnaði sveitarfélaga skal að jafnaði skipt þannig að 75% kostnaðar er dreift jafnt milli þeirra 


sveitarfélaga sem taka þátt og 25% er greiddur í hlutfalli við fjölda íbúa. 


Stafræna teymið sér um að greiða útlagðan kostnað og innheimtir kostnað fyrir verkefnið.  


Afurðir greiningar skulu að minnsta kosti vera: 


1. Ítarleg lýsing á þróun eða framkvæmd verkefnis ásamt „impact analysis“. 


2. Kostnaðaráætlun vegna þróunar eða framkvæmdar. 


3. Tímaáætlun sem segir til um upphaf og endi þróun/framkvæmdar ásamt skilgreindum 


vörðum á verktíma. 


4. Greinargerð um rekstur og viðhald og framhald verkefnis eftir þróun eða framkvæmd. 


2 Þróun 


Sveitarfélög ákveða hvort þau vilja halda áfram með verkefnið. Öll sveitarfélög í samstarfinu 


geta ákveðið að taka þátt. Þau sveitarfélög sem tóku þátt í greiningu eru ekki skuldbundin til 

þátttöku, ef þau kjósa að hætta fá þau ekki endurgreiddan kostnað vegna greiningar. Kjósi 


sveitarfélög að taka þátt í þróun sem ekki tók þátt í greiningu er kostnaður við greiningu 


endurreiknaður eins og þau hefðu tekið þátt í greiningarhluta. 


Sveitarfélög hafa að jafnaði einn mánuð til að ákveða hvort þau hyggist taka þátt en skilgreina 


má lengri tíma ef þurfa þykir.  


Þau sveitarfélög sem skuldbinda sig til þátttöku skipa einn fulltrúa hver í verkefnisstjórn. 


Stafræna teymið ber ábyrgð á að finna verkefnastjóra. Verkefnastjórn ber ábyrgð á að verkefnið 


klárist innan tímamarka og innan þess kostnaðar ramma sem skilgreindur er. Verkefnastjóri 


getur verið starfsmaður Sambandsins, sveitarfélags eða utanaðkomandi sérfræðingur. 


Fulltrúi frá Stafræna teymi situr í verkefnisstjórn.  


Stafræna teymið sér um að greiða útlagðan kostnað, svo sem til utanaðkomandi verktaka, og 


innheimtir kostnað eins og skilgreint er í verkefnislýsingu. Kostnaði skal að jafnaði skipt á milli 


sveitarfélaga þannig að 30% greiða öll sveitarfélög jafnt og 70% er skipt eftir íbúafjölda.  


Ef við á er eignarhald á þeim afurðum sem þróaðar eru í jafnri sameiginlegri eigu þátttakenda. 


3 Rekstur 


Ef við á sér Stafrænt teymi Sambandsins til þess að gerður sé samningur um rekstur, viðhald og 


þjónustu vegna lausnarinnar. Samningurinn skal að jafnaði vera til þriggja ára. Miða skal við að 


5%-10% af þróunarkostnaði sé árlega varið til reksturs og viðhalds. Þau sveitarfélög sem ætla 


sér að nota lausnina eru skuldbundin til að greiða í rekstrarsamning. Gert er ráð fyrir að 


kostnaðarskipting sé skilgreind sérstaklega fyrir hvert verkefni. 


Við lok samningstíma lýkur verkefni og þátttakendur eru ekki skuldbundnir til frekari þátttöku.  


 







Fyrir hönd stafræna teymisins,

Björgvin Sigurðsson

